
Olagarroen propultsio sistema
imitatzen

ALEMANIAKO Fraunhofer Institutuak
olagarroen propultsio sistema aztertu
du, imitatzeko asmoz. Olagarroak, den-
bora gehienean, itsas hondoan higitzen
dira, eta euren burua arriskuan ikusten
dutenean propultsio-sistema berezi bat
abian jartzen dute. Horren bidez ur kan-
titate handia xurgatzen dute azkar-azkar,
azalaren azpian duten tutu batetik, eta ur
hoti ia bat-batean botatzen dute sabelal-
dean duten zulo batetik. Sistema horren
bidez oso abiadura handia lortzen dute,
eta gainera gai dira ura nahi duten nora-
biderantz hustu eta, ondorioz, eurak ere nahi duten lekurantz higitzeko.

Fraunhofer Institutuan olagarroen mugimendua imitatu dute hogei zen-
timetroko diametroa eta lau zentimetroko luzera dute lau globori enbolo-
dun pistoi bana ezarriz. Sistema osoa 3D inprimagailu baten
bidez sortu dute, eta ikerlarick adierazi dutenez, abantaila ugari
du ohikoekin alderatuz. Batetik, helizerik ez duenez ez dio
horrenbesteko kaltea egiten itsas faunari; bestetik, kutsadura
gutxiago sortzen du. M

Milatik gora exoplaneta
ezagun

ORAIN HOGEI URTE INGURU ez zen
gure eguzki sistematik kanpoko plane-
tarik ezagutzen. Udazken honetan,
berriz, 1000. exoplaneta ezagutu dugu-
la diote ikerlariek. Ofizialki, Michel
Mayor eta Didier Quelozek aurkitu
zuten lehen exoplaneta: 51 Peg b.

Baina oraindik, planetak atzemateko
modu nagusia so egitea da. Hain zuzen
ere, izar baten argitasuna periodikoki
aldatzen bada, horrek adierazten du haren eta gure artean zerbait dagoela.
Hala ere, metodo horrek nahasi egiten ditu benetako planetak direnak eta
beste motetako “orbanak”. Ziurrenik, planetatzat jo diren asko
beste zerbait direla jakingo dugu datozen urteetan.

Hutsak huts, ziur gaude gehiago izango direla aurkitutako
planetak zerrendatik ezabatutakoak baino. Beraz, gero eta hur-
bilago gaude Lurraren antzeko planeta bat topatzetik. ll

Azukrea gaur egungo
gaitz askoren eragilea
izan daiteke

Gizateriaren historiaren zati
handienean ez bezala, gaur egun
gaixotasun kronikoak dira
heriotza-kausa nagusia. Jende
gehiago hiltzen da minbiziaren,
diabetesaren eta bihotzeko gai-
tzengatik, birus eta bakterioek
eragindako gaixotasun infekzio-
soengatik baino. Erruduna azu-
krea dela uste dute batzuek.
ttiki.com/56793
(Euskaraz)

India, Marterako bidean

Indiak Mangalyaan izeneko
zunda espazioratu zuen iragan
azaroaren 3an. 1,3 tonako sateli-
tearen kostua 55 milioi eurokoa
izan da, hau da, NASAkoen
%10. Era horretan, Indiak Asia-
ko lehen estatua izan nahi du
Marterako bidean.
ttiki.com/56794
(Frantsesez)

Ozeano Artikoko
azidotasuna, uste
baino handiagoa

AEBetako ikerlari talde baten
arabera Artikoan gertatzen ari
den izotzaren likidotzeak eragin
zuzena du ozeanoaren azidota-
sunaren hazkundean. Antza
denez, gero eta ur masa handia-
goa geratzen da karbono dioxi-
doaren eraginpean, eta horrek
eragiten du itsasoa azidoagoa
izatea.
ttiki.com/56795
(Gaztelaniaz)

